
GOUVÈNÈ CUOMO ANONSE OUVÈTI EKSPOZISYON KAPITÒL POU BAY LONÈ POU FANM DINAMIK  

NEW YORK YO 

 

Ekspozisyon an gen ladan Suffragist Wagon (Wagon Sifrajèt) ak Parade Banner (Bandwòl Defile), 

Postè Rosie the Riveter nan Ane 1942, ak Modèl Bilten Vòt Fanm yo nan Ane 1917 

 

Jodi a, Gouvènè Andrew M. Cuomo te anonse ouvèti yon ekspozisyon nan Kapitòl Eta a ki bay lonè pou 

fanmi dinamik New York yo ak pou kontribisyon yo pou sosyete a. 

 

Nouvo ekspozisyon an se yon pati efò Gouvènè a ap fè san pran souf pou reprezante istwa New York nan 

Kapitòl la, ki te kòmanse byen bonè ane sa a avèk reparasyon Sal Gouvènè (Hall of Governors ) yo ak 

Ekspozisyon Mwa Istwa Moun Nwa nan ekspozisyon ki te fèt nan War Room.  

 

Gouvènè Cuomo di konsa, “Kòm yon papa twa (3) pitit fi, mwen kwè li enpòtan pou jèn moun yo aprann 

kokennchenn reyalizasyon fanm New York sa yo. Fanm ki gen reprezantasyon yo nan ekspozisyon an ta 

dwe sèvi kòm egzanp pou pwochen jenerasyon an, epitou mwen swete sa ap ankouraje Nouyòkè yo pou 

aprann plis bagay sou istwa pwogresif eta a ak fanmi ki te montre egzanp lan.” 

 

Tit ekspozisyon an, “Depi nan Seneca Falls pou rive nan Tribinal Siprèm: Fanm New York ki Bay Egzanp 

lan,” la pou montre kijan fanm New York yo te jwe yon wòl enpòtan nan ogmante dwa sivil yo ak nan 

òganize mouvman pwogresif nan Etazini, depi nan kòmansman mouvman fanm yo nan ane 1848 pou 

rive jounen jodi a. 

 

Yon total 36 fanm ap gen reprezantasyon nan ekspozisyon an. Yo reprezante plizyè kalite domèn 

reyalizasyon tankou gouvènman, vòt nan eleksyon, edikasyon, travay, swen sante, mouvman sosyal, epi 

boza ak literati. Yo te konsilte chèchè nan etid sou fanm yo ak anplwaye nan Mize Eta a nan espas la 

epitou pandan yo t ap òganize ekspozisyon an.  

 

Dr. Elizabeth Kennedy, Pwofesè Onorè nan University of Arizona ki nan Tucson, ak fondatè premye 

pwogram etid sou fanm New York nan SUNY Buffalo, di konsa, “Nan yon moman lè anpil atak jeneral y 

ap fèt sou pwogrè fanm yo, li enpòtan pou bay lonè pou kèk fanm ki te batay pou jwenn dwa pou 

jenerasyon ki la kounye a. Sòti nan Elizabeth Cady Stanton pou rive nan Audre Lorde, nou te gen dirijan 

ki briyan, epi ki te gen vizyon. Depi nan ven mil fanm ki te ale nan grèv kont Triangle Shirtwaist Factory 

pou yo te jwenn pi bon kondisyon travay, pou rive nan elèv ak gwoup pwofesè ki te batay pou fanm yo 

etidye, epi ki te devlope etid fanm yo toupatou nan sistèm inivèsite eta a, nou te gen aktivis ki te brav 

nan mouvman an. Kite yo sèvi kòm egzanp pou nou kontinye batay sa yo, pou pale pou tout limanite 

fanm yo, pandan n ap konteste ogmantasyon rasis la, ak atak y ap fè sou dwa fanm yo. Nou bat bravo 

pou sipò Gouvènè Cuomo a.” 

 

Pwofesè Florence Howe, ki fondatè mezon edisyon The Feminist Press nan City University of New York, 

ak Pwofesè Onorè Angle nan CUNY, di konsa, “Se yon lonè pou mwen fè pati fanm Eta New York ki te 

ede chanje listwa pou fanmi yo non sèlman nan Etazini, men tou tout kote nan lemonn, lè yo te fè yon 

sèl avèk lòt fanm yo toupatou nan lemonn. An patikilye, aktivis fanm nan dènye 50 ane montre nou tout 

kijan pwoblèm ras, klas, ak sèks konekte yon fason ki pa ka detache. Erezman, tou, sipò Gouvènè Cuomo 

bay yon testaman pou kontinye istwa mouvman fanm yo pandan peryòd sa a ak pidevan. Mwen gen 

rekonesans pou vizyon li.” 

 

Mark Schaming, Direktè New York State Museum, di konsa, “Vizyon Gouvènè Cuomo se fè Kapitòl la vin 

yon kokennchenn espas ekspozisyon kote yo divilge istwa enpòtan ba tout Nouyòkè yo. Jodi a, objè 

atistik, imaj ak istwa nan fanm ekstrawòdinè ki te fòme Eta a ak nasyon an apresye yon nouvo kote ki 

montre respè nan Kapitòl nou an. Konsèy Administrasyon Regents kwè koleksyon Mize Eta a se yon byen 

tout Nouyòkè yo pataje. Nouvo ekspozisyon sa yo fè tout moun vin konnen istwa komen nou nan fason 

ki inovatè.” 

 

Anplis pano byografik la, ekspozisyon an montre tout evènman enpòtan nan istwa Eta New York ki 

kòmanse nan ane 1848 pou rive nan jounen jodi a, tankou: Konvansyon Seneca Falls nan ane 1848, 

amannman nan Konstitisyon Eta New York nan ane 1917, ak ratifikasyon 19yèm Amannman Konstitisyon 

Etazini nan ane 1920, eleksyon Ida Sammis ak Mary Lilly nan Asanble Eta New York nan ane 1918, ak 

eleksyon Rhoda Fox Graves nan Sena Eta New York nan ane 1934, eleksyon premye fanm nan fonksyon 

nan eta a, Gouvènè Adjwen Mary Anne Krupsak, nan ane 1974, nominasyon Jij Judith Kaye nan Koudapèl 

nan ane 1983 ak nominasyon li annapre kòm Jij Prensipal nan ane 1993, epi finalman, nominasyon Jij 

Ruth Bader Ginsburg nan ane 1993, Jij Sonia Sotomayor nan ane 2009 ak Jij Elena Kagen nan ane 2010 

nan Tribinal Siprèm Etazini. 

 

Men kèk nan moun ki reprezante nan ekspozisyon an:  

 

Gouvènman:  

 

Jij Ruth Bader Ginsburg, Jij Asosye nan Tribinal Siprèm  

Jij Sonia Sotomayor, Jij Asosye nan Tribinal Siprèm  

Jij Elena Kagan, Jij Asosye nan Tribinal Siprèm  

Sekretè Eta Hillary Clinton, premye fanm ki te eli nan Sena Etazini pou Eta New York  

Jij Judith Kaye, premye fanm ki travay kòm Jij Prensipal nan Koudapèl  

Reprezantan Geraldine Ferraro, premye fanm ki te nan pwen lavant tikè nasyonal yon gwo pati  

Gouvènè Adjwen Mary Anne Krupsak, premye fanm ki te eli nan fonksyon eta a nan New York 

 

Dwa pou vote:  

 

Elizabeth Cady Stanton, Sifrajèt selèb  

Susan B. Anthony, Sifrajèt selèb  

Alice Paul, 2yèm jenerasyon sifrajèt, li te bay kontribisyon li nan fè yo ratifye 19yèm amannman an  

Lucy Burns, 2yèm jenerasyon sifrajèt, li te bay kontribisyon li nan fè yo ratifye 19yèm amannman an 

 

Edikasyon:  

 

Catherine Beecher, Sipòtè sou non mouvman pou Lekòl Komen  

Eleanor Baum, premye fanm ki te travay kòm dwayen yon lekòl jeni nan Polytechnic Institute  

Florence Howe, piyonye Etid Fanm ak fondatè Feminist Press nan CUNY 

 

Travay:  

 

Francis Perkins, aktivis travay ak premye fanm ki te travay kòm yon sekretè kabinè  

Kate Mullaney, premye fanm ki te jwenn nominasyon nan yon fonksyon yon òganizasyon 
nasyonal travay, National Labor Congress  

Pauline Newman, premye òganizatè jeneral Sendika Travayè Entènasyonal nan Rad Fanm  

Helen Keller, Otè ak Sipòtè pou pi bon kondisyon travay pou travayè faktori 

Swen sante:  

 

Clara Barton, Fondatè Lakwa‐Wouj Ameriken (American Red Cross)  

Elizabeth Blackwell, premye fanm ki te resevwa yon M.D. ak yon lisans pou pratike lamedsin 
Ozetazini  

Alma Woolley, piyonye nan edikasyon enfimyè  

Patricia Bath, doktè lamedsin ak chèchè ki te premye itilize lezè pou trete katarak 

 

Mouvman Sosyal:  

 

Gloria Steinem, Piyonye nan mouvman feminis modèn  

Audre Lorde, Powèt ak otè, li te kòmanse premye mezon edisyon pou fanm nwa yo  

Constance Cook, Otè Lwa 1970 sou Dwa pou Fè Pitit (Reproductive Rights Act), epi li te bay 
kontribisyon nan kreyasyon sistèm SUNY  

Billie Jean King, espòtif selèb ak sipòtè pou egalite fanm yo  

Belva Ann Lockwood, premye fanm ki te konteste yon pwosè devan Tribinal Siprèm  

Julia A.J. Foote, premye fanm afriken‐ameriken pastè nan A.M.E. Church ak abolisyonis  

Molly Brant, dirijan ameriken natifnatal ak diplomat ant 1754 ak 1780  

Eleanor Roosevelt, Premyè‐Dam pou Chanjman ak aktivis dwa sivil 

 

Boza ak Literati:  

 

Olivia Ward Bush, Powèt, ak moun ki te bay kontribisyon nan Renesans Harlem  

Lucille Ball, aktris selèb, komedyen, ak direktris pwodiksyon nan televizyon  

Ruby Dee, aktris sinema ak aktivis dwa sivil  

Midori Goto, mizisyen ak aktivis kominotè  

Pearl Primus, dansè selèb  

Kitty Carlisle Hart, aktris ak pèsonalite televizyon, Manm Komisyon Konsèy Eta New York pou 
Boza pandan 20 ane 

 

Men kèk objè ki nan ekspozisyon an:  

 

Wagon sifrajèt ak bandwòl parad  

Seksyon lwa 1861 pou Otonomi Vassar College  

Seksyon lwa 1844 ki kreye premye lekòl fòmasyon New York  

Liv yo pibliye nan Kitchen Table Press, epi se Audre Lorde ki ekri li  

Postè Rosie the Riveter nan ane 1942, ki prezante Rose Hicker of Tarrytown, NY, ki te vrè 
“Rosie” a  

Yon Bilten Dwa Vòt Fanm  

Yon reklam Pati pou Dwa Vòt Fanm  

Kopi Lily, ki gen siyati Amelia Bloomer 

 

Pou jwenn plis enfòmasyon sou moun ak objè ki prezante nan ekspozisyon an, ale nan sitwèb 

www.hallofgovernors.ny.gov. 

